
Н. А. Кударова,  Г. М. Тулекова 
С. Торайғыров  атындағы Павлодар мемлекеттік педагогикалық университеті, 

Павлодар, Қазақстан

Жоғары оқу орнындағы студеттердің көшбасшылық қасиеттерін ұлттық 
сипатта өркендетудің амалдары мен жолдары

Аңдатпа. Мақалада автор жоғары оқу орны студенттерінің білім мен біліктіліктерін 
арттыруымен қатар, білім алушылардың бойларында көшбасшыға тән қасиеттерге тоқталады. 
Сонымен қатар, студенттердің бойларында көшбасшылық қасиетті ұлттық сипатта дамыту жолдары 
қарастырылған. Студенттердің бойларында ұлттық сананы қылыптастыру барысында білім беру 
үдерісіне қажетті ұғымдар мен мағлұматтар іріктеліп берілген. 

Жоғары оқу орнында көшбасшының қасиеттерін дамыту жолдарымен ұлттық мінез, 
ұлттық әдет-ғұрып және мәдениеттердің ерекшеліктерін қарастырған авторлардың еңбектері 
де сараланған. Мақала жазу барысында жоғары оқу орнының екі факультетінің студенттерімен 
зерттеу жұмыстары жүргізіліп, жұмыстардың нәтижелері диаграммаларда көрсетіліп, зерттеу 
жұмыстарының нәтижелері талқыланған.

Елдің болашағы – білімді жастар болғандықтан, олардың тәрбиесіне баса көңіл аударуды 
уақыт талап етуде. Сол себепті бәсекеге қабілетті, болашақта еліміздің гүлденуіне, дамуына өзінің 
маңызды үлесін қоса алатын мамандарды даярлауымыз қажет. 

Түйін сөздер: көшбасшылық, креативтілік, бәсекеге қабілетті, патриоттық құндылықтар, 
ұлттық мінез. 

DOI: https:// doi org/ 10.32523/2616-6895-2019-128-3-55-63

Кіріспе. Жоғары білім беру институт, университет, академия тарапынан жүзеге 
асырылады. Жоғары оқу орындары тұлғаның жан-жақты, терең білім алуына бағытталады. 
Себебі, жоғары мектептің миссиясы жастардың білім қорын кеңейту және жаңа білімдерді 
қордалауға мүмкіндік беру болып табылады. Alma Mater әрқашан адамзат даналығының 
ордасы ретінде танылады. Сондықтан, жоғары оқу орны ежелден қазірге дейін қоғамдағы 
ғылыми білімді, асқақ рухани және мәдени құндылықтарды сақтаушы, зерттеуші және 
таратушы міндеттерді атқарып келеді. Жаңа білімнің; ғылыми теориялардың; өмірді, 
адамды және табиғатты пайымдап түсіндіретін парадигмалардың осы жоғары мектептердің 
қабырғаларында дүниеге келгендігі тарихтан белгілі [1]. 

Елбасы Н. Ә. Назарбаевтың 2019 жылғы жолдауында еліміздің тірегі – жастар 
мәселесіне жете мән бергендігімен аса маңызды деп санаймыз. Қоғамның даму үдерісін 
ілгерілетудің жетекші күші жастар екендігі ақиқат дүние. Жолдауда жоғары оқу 
орындарына мамандық алып шыққан жастардың өз мамандығы бойынша жұмысқа тұрып, 
елімізге қызмет етуі мәселесі қоғамның даму тенденциясын анықтайтын фактор екендігіне 
зор мағына берілген. 

Оқу бітіруші түлектердің мамандықтарына сәйкес жұмыс істеуінің әлеуметтік-
экономикалық астары түптеп келгенде еліміздің даму индексін анықтайды. Білімді де білікті 
маман даярлау және оны жұмыспен қамтамасыз ету білім беруші және жұмыс ұсынушы 
мекемелер арасындағы бар байланысқа жаңаша сипат беретін болады. Экономикалық 
аспектіде еліміздің өркендеп даму стратегиясы жүзеге асатын болса, жас маманның 
да әлеуметтік тұрғыда мұң-мұқтажсыз, игілікті өмір сүру қағидаттары орындалатын 

болады. Кәсіби шеберлігі шыңдалған маман қоғамымыздың экономикалық тұрақтылығын 
қамтамасыз етеді.

Елбасының жолдауы жоғары оқу орны саласында қызмет ететін педагогтарға 
тың серпіліс әкеліп, жаңа форматта маман даярлау және оның жұмысқа қабылдану 
траекториясын айқындаудағы басты бағдарымыз», – деді Садық Тілеген [2].

Еліміздің рухани және әлеуметтік тұрғыда жаңғыруы, дамуы білімді қоғамның 
зияткерлік әлеуетінің жоғары дегейімен іске асады. Егеменді еліміздің болашағын көр-
кейтіп, қоғамымыздың дамуына өз үлесін қосатын – жастар. Сол себепті, жастардың 
бойларында қоғам талап ететін қасиеттер мен білім мен білікті тәрбиелеуіміз қажет.

Жастардың бүгіні мен болашағына қамқорлық жасау саясатымыздың негізгі мәні 
деп санаймыз. Өйткені жастар қоғамның бір бөлігі ретінде мемлекетте маңызды рөл 
атқарады. Сондықтан жастар өздерінің бойларында заман талап етіп отырған қасиеттерді 
дамытулары тиіс. Осы тұрғыда жоғары оқу орнының оқу-тәрбие үдерісіне де жаңалықтар 
енгізу көзделуде.

Майнор – бакалавриатта оқып жатқан студенттер үшін жаңа білім жүйесіне енгізілген 
қосымша бағдарлама. Мысалға, болашақ «Педагог-психолог» адам ресурстарын басқару 
саласы бойынша қосымша білім алса, болашақ әлеуметтік жұмыскер, әлеуметтік-еңбек 
қатынастары бойынша білімін жетілдіреді. Яғни, бағдарламаның негізгі мақсаты жұмыс 
беруші, болашақ маманнан күтетін дағдыларды дамыту  «4 «К»: 21 ғасырдың дағдылары: 
коммуникативтілік, креативтілік, критикалық ойлау, командамен жұмыс». Аталып кеткен 
дағдыларды болашақ маман өз бойында Майнор бағдарламасы арқылы жетілдіре алады. 
Майнор бағдарламасының арқасында болашақ маман өзі таңдаған сала бойынша, қабілетін 
іс жүзінде сәтті атқаруға мүмкіндігі артады. 

Болашақ маманның бойында білім, білік, 21 ғасырға сай дағдыларды дамытумен 
қатар, өз мақсатын көздеп, іс жүзіне асыра алатын көшбасшылық қасиеттерін ұштауымыз 
керек.

Мәселенің тұжырымдамасы. Көшбасшылық – мақсатқа жетелейтін қасиет, 
сонымен қатар сенімділік ұялататын мінез-құлық. Көшбасшыға алғырлық, ақылдылық, 
қажырлылық, ұйымдастырушылық, жауапкершілік, іскерлік т.б. қасиеттер мен қабілеттер 
тән. 

Көшбасшылыққа бейімділік ерте балалық шақта байқалады, тұлғаның қасиеті ретін-
де дамиды және тұлғаның өз-өзін анықтау және өз-өзін таныту құралы ретінде қызмет етеді.

Көшбасшыны ұсынатын көбінесе – ұжым. Негізінен ұжым, көшбасшының қасиетінің 
дамуына, қалыптасуына жағымды орта болып табылады. Л. И. Уманскийдің зерттеулері 
бойынша көшбасшылық қасиеттің дамуына қылыптасуына негіз болатын топ, жеке топтың 
психологиялық ерекшелігі [3].

Қазіргі таңдағы көшбасшылардың дағдылар тобын келесі кестенден байқауға 
болады (Кесте 1). 

Кесте – 1 
Қазіргі көшбасшылардың дағдылар тобы 

Топтық дағдылар Көшбасшының қасиеттері 
Жүйелі дағдылар Пайымдау 

Мақсаттылық
Өзгерістерге сезімталдық
Икемділік
Мақсаткерлік, табандылық



Bulletin of the L.N. Gumilyov Eurasian National University.
Pedagogy. Psychology. Sociology Series,  № 3 (128)/2019

57

Қарым-қатынастық дағдылар Мотивациялау, шабыттандыру, 
сендіру

Қарым-қатынасқа бейімділік 
Ішкі сапа Сенімділік

Батылдық
Белсенділік
Өзін-өзі ұстай білу
Ішкі тұтастығы

Көшбасшылар басқаларды ынталандырып, оларды бағыттауы керек, тобының 
әрекет жауапкершілігін өзіне алуы және мақсат қоя білуі тиіс. Басқаларды ұйымдастыру 
мен ынталандыру және бастаманы өзіне алу өте маңызды. Ойыңдағыдай болмайтын сәттер 
болады. Мұндай жағдайда көшбасшы сәтсіздіктің өзінен тиімді жағын байқап, табандылық 
танытып, өзінің қателігін мойындап, алға жылжи алу керек, жағдайдың өзгеруіне 
байланысты өз мақсатттарын бейімдеуге дайын болғаны жөн. Осы аталған көшбасшылық 
қасиеттер табысты көшбасшы болуға көмектеседі [4].

Қазіргі таңда білім берудің негізгі парадигмасы ретінде – өзін-өзі ұсыну, өз білімін 
жетілдіру, өзін-өзі тәрбиелеу, өзін-өзі дамыту аумағын атап кетуге болады. Өзін-өзі дамыту 
– бұл күнделікті, үнемі өз-өзімен жұмыс жасау; өзін-өзі жетілдіру және жеке дара қасиетті 
дамыту; өзінің жеке дара мақсатына және қалауына зейінінді тұрақтату; өмірлік жетістікке 
жету үшін үнемі жаңа білімге ұмтылу. А. И. Кочетов: «Өзін-өзі тәрбиелеу – бұл өзін саналы 
түрде басқара алу, алдын ала өзінің қабілеті мен күшін жобалау, өзінің қызығушылығы мен 
мақсатын қоғам талабына сай келтіретін, өзін-өзі тәртіпке келтіре алатын тұлға» [5].

Өз білімін жетілдіру – жалпы ой-өрісін кеңейту, жалпы білімін көтеру, өзіндік 
танымдық-шығармашылық қабілеттерін арттыру, кәсіби шеберлігін, біліктілігін жетілдіру. 
Ю. П. Фатневтің тұжырымдауы бойынша: «Өзінің болашақ кәсіби ісінде үлкен жетістікке 
жету үшін, біріншіден атқаратын ісіне шығармашылықпен қарау қажет; екіншіден үнемі 
өзін-өзі кәсіби және жеке дара білімін жетілдіріп, толықтырып отыруы абзал» [6].

Өзін-өзі жобалау – бұл мәдени схемалар мен өзін-өзі ұйымдастыру нормаларын 
игеруге және ұсынуға негізделген өзіндік бірегейлікті құру процесі. Өзін-өзі жобалау 
тұлғаның дамуымен тығыз байланысты.  

Мақаланың мақсаты. Қазіргі жоғары оқу орны білім беру үдерісінің негізгі 
мақсаты – жеке тұлғаның танымдық, зияткерлік әрекеттері дамыған және бәсекеге қабілетті, 
теориялық білімдерін тәжірибе жүзінде тиімді ұштастыра алатын түлектерді даярлау. 

Бүгінгі жас ұрпақ – болашақ Қазақстан азаматы. Ұлттың бүгіні мен келешегі – 
білімді жастың қолында. Анығырақ айтқанда, тарихын терең білетін, ұлттың рухани құн-
дылықтарын бойына сіңірген ұрпақ қана ел болашағын қалыптастыра алады [7].

Жоғары оқу орнындағы студенттердің көшбасшылық қасиеттерін ұлттық сипатта 
өркендету мақсатында С. Торайғыров атындағы Павлодар мемлекеттік университетінің 
«Психология және педагогика» кафедрасында, «Көшбасшылық психология» пәнінің 
жұмыс бағдарламасына «Көшбасшылық қабілетті ұлттық сипатта өркендету» атты блок 
енгізілді. Аталған блокта студенттер: этнос, ұлт, діл, ұлттық идея, ұлттық тәрбие, ұлттық 
мәдениет ұғымдарының мән-мағынасы; ұлттық жаңғыру – болашаққа бағдар; ұлы дала 
елінің көшбасшылары атты тақырыптары қарастырылады.  Жалпы тақырыптарды өту 
барысында студенттер маңызды ақпараттар мен мағлұматтармен таныса алады. Этнос, ұлт, 
діл, ұлттық идея, ұлттық тәрбие, ұлттық мәдениет ұғымдарының мән-мағынасын терең 
меңгерді. Мәселен: «Этнос»  ұғымын М. Вебер, Л. Н. Гумилев, О. Бауер зерттеген. Ұлт 
туралы О. Бауер: «Ұлт – тағдыр ортақтығы байланыстырған ортақ сипатты адамдардың 

бүкіл жиынтығы. Осы тағдыр ортақтығы негізінде пайда болған белгі ұлттық мәдениет 
ортақтығын интернационалдық ортақтықтардан: кәсіби, таптық, мемлекетті құрайтын 
халықтық – бір сөзбен айтқанда, түп негізін бір тектілік құрайтын осындай барлық 
ортақтықтардан бөліп тұрады… Ұлттық сипат – сол ұлт тарихының таңбасы, одан басқа 
ештеңе де емес», – деп айтады [8]. 

Менталитет немесе діл – ойлаудың үлгісі, этностың, әлеуметтік топтың, индивидтің 
жалпы рухани мінез-құлқы. Ұлттық идея дегеніміз – халықтың, бүкіл елдің әдет-ғұрып, 
салт-дәстүрін, санасын ғасырлар бойы дамытып, жетілдіру арқылы ұрпақтан-ұрпаққа 
берілген ережесі, ол сол халықтың тілін, ділін, мемлекетін қалыптастыруға қызмет етеді. 
Ұлттық тәрбие – отбасынан басталады. Отбасы – адам баласының өсіп-өнер алтын ұясы. 
Адамның өміріндегі ең қуанышты қызық дәурені осы отбасында өтеді. Бала өмірінің 
алғашқы күнінен бастап ата-ана өздерінің негізгі борыштарын – тәрбие жұмысын атқарады. 
Мәдениет – жеке адамның өмір сүру мақсаты мен құндылық жүйесі, адамның өмір сүрген 
ортамен қарым-қатынасы. Ол – өзара қарым-қатынас нәтижесінде қалыптасатын ерекше 
құбылыс. 

Ал, «Ұлттық жаңғыру – болашаққа бағдар» атты тақырыбын өтeу барысында білім 
алушылар Елбасының жолдауымен танысып, өздерінің пікірлерімен бөлісе алады. «Ұлы 
дала елінің көшбасшылары» атты тақырыбы білім алушылардың Ұлы Даланың ел болуына 
үлесін қосқан тұлғалармен танысады. 

Адам өткенін жақсы білмесе, болашаққа нық қадам баса алмайды. Тәуелсіз ел 
ретінде өткенімізді зерделеу, қазіргі күнге қалай келгенімізді бағамдау, білу біз үшін өте 
маңызды. 

Қалыптасу тарихы. Жоғары оқу орнындағы студенттердің бойларында 
көшбасшылық қасиетті дамыту жолдары бойынша Анде Моруа көшбасшының бойында: 
«Харизма, қарым-қатынасқа бейімділік, құзіреттілік, жинақылық, бастамашылдық, өзіне 
деген сенімділік, өзін-өзі тәртіпке келтіре алу» болу керек жөнінде кезінде атап кеткен [9]. 
Осы аталған қасиеттерді білім алушылардың бойларында қалай дамытуға болатынын А.Р. 
Ерментаеваның [1], А.К. Мынбаеваның [10], Р.Л. Кричевскийдің [11], А.В. Сорокиннің [4],          
Е.В. Селезневаның [12], Ж.И. Намазбаеваның [13] ғылыми еңбектерінде қарастырылған. 

Ұлттық мінез, ұлттық әдет-ғұрып және мәдениеттердің ерекшеліктерін: Л.Н. 
Гумилевтың [14], К.К. Манаштың [15], Е. Жұматаеваның [16], Н. Джангильдиннің [17], 
А.А. Налчаджянның [18] еңбектерінде сипатталады. 

Ал, С.М. Арутюнянның [19], Д.Б. Парыгинның [20], Ю.В. Бромлейдің [21], Н.С. 
Сарсенбаевтың [22], Ю.П. Платоновтың [23] еңбектерінде ұлттардың ерекшеліктеріне 
психологиялық мінездеме беріледі. 

Зерттеу тәсілі. Зерттеу жұмыстарына «Энергетика» және «Гуманитарлық-
педагогикалық факультетінің» студенттері қатысты. Жалпы зерттеу жұмыстарына 51 
студент қатысты, оның 26-сы энергетика факультетінің студенттері, 25-сі гуманитар-
лық-педагогикалық факультетінің студенттері. Зерттеу жұмыстары барысында екі әдістеме 
қолданылды. Бірінші әдістеме «Коммуникативтік және ұйымдастырушылық бейімділік» 
деп аталады, әдістеменің авторлары В.В. Синявский., В.А. Федорошин. Аталған әдістеме 
студенттердің коммуникативтік және ұйымдастырушылық дағдыларын анықтауға 
мүмкіндік береді. Зерттеу барысында қолданылған екінші әдістеме –  «Өзін-өзі бағалау 
деңгейін анықтау» әдістемесі. Авторы С. В. Ковалёв. 

Зерттеу жұмыстарының нәтижелері келесі диаграммаларда көрсетілген (Суреттер 
1, 2). 

Сурет 1. Студенттердің коммуникативтік дағдылары

Сурет 2. Студенттердің ұйымдастырушылық дағдылары   

«Коммуникативтік және ұйымдастырушылық бейімділік» әдістемесінің нәтижелерін 
тарқататын болсақ, студенттердің коммуникативтік және ұйымдастырушылық дағдыларын 
анықтау нәтижелері энергетика факультетінің студенттеріне қарағанда гуманитарлық-
педагогикалық факультетінің студенттерінде жоғары. Гуманитарлық-педагогикалық 
факультетінде оқитын студенттердің коммуникативтік және ұйымдастырушылық 
дағдылары жоғары. Бұл бірнеше себептерге байланысты. Біріншіден, студенттердің білім 
алу мамандықтарының ерекшеліктеріне байланысты. Екіншіден, білім алу барысында 
басты дамытылатын қасиеттер мен икемділіктер тұлғаның қалыптасуына өзінің әсерін 
қалдыратыны дәлелденілді.

Зерттеу барысында қолданылған екінші әдістеме С. В. Ковалёвтың «Өзін-өзі бағалау 
деңгейін анықтау» әдістемесі, зерттеу жұмыстарының нәтижелері келесі диаграммада көр-
сетілген (Сурет 3).

Сурет – 3. «Өзін-өзі бағалау деңгейін анықтау» әдістемесі 

Ковалёвтың С.В. «Өзін-өзі бағалау деңгейін анықтау» әдістемесі    32 сұрақтан тұра-
ды, әрбір сұрақ студенттердің бойларында өзін-өзі бағалау деңгейін анықтауға негізделеді. 
Әдістеме нәтижесі бойынша энергетика факультетінде оқитын студенттерге қарағанда, 
гуманитарлық-педагогикалық факультетінде оқитын студенттердің өзін-өзі бағалау 
дәрежелері жоғары екендігі анықталды. 

Нәтижесі. Жалпы мақалада жоғары оқу орындағы студенттердің бойларында 
көшбасшылық қабілеттерін ұлттық сипатта өркендету жолдары қарастырылды. Мақала жазу 
барысында студенттердің коммуникативтік және өзін-өзі бағалау деңгейлері анықталды. 
Зерттеу жұмыстарының нәтижелеріне сүйене отырып, білім алушыларға көшбасшылық 
қасиеттерін дамытуға қажетті нұсқаулар, ұсыныстар берілді. 

Н. А. Кударова, Г. М. Тулекова
Павлодарский государственный университет имени С. Торайгырова, 

Павлодар, Казахстан

Пути и способы развития лидерских качеств у студентов высших учебных заведений на основе 
национального характера

Аннотация. В статье автор останавливается на вопросах повышения знаний и умений студентов 
высших учебных заведений и лидерских качествах обучающихся. Также рассматриваются пути развития 
лидерских качеств в рамках национального характера. Сделан акцент на необходимых в процессе обучения, 
связанного с формированием национального сознания студентов, понятиях и сведениях. Изучены труды ав-
торов, в которых наряду с развитием лидерских качеств в стенах высших учебных заведений рассматривались 
национальный характер, национальная культура и традиции. В ходе написания статьи были проведена 
исследовательская работа со студентами двух факультетов вуза, результаты исследования отражены в 
диаграммах, представлены выводы. 

Будущее страны – образованная молодежь, воспитание ее требует времени и пристального внимания. 
Поэтому необходимо подготовить конкурентоспособных специалистов, способных в будущем внести свой 
вклад в процветание и развитие нашей страны.

Ключевые слова: лидерство, креативность, конкурентноспособный, патриотические ценности, 
национальный характер. 

N. A. Kudarova, G. M. Tulekova
S. Toraighyrov Pavlodar state University, Pavlodar, Kazakhstan

Ways and means of leadership development among students of higher educational institutions on the basis of 
national character

Abstract. In the article the author, along with the increase of knowledge and professional skills of students 
studying in higher education, emphasizes that students are characterized by leadership qualities. The ways of devel-
opment of leadership qualities of national character are also considered. In the process of formation of national con-
sciousness of students in the educational process was emphasized the necessary concepts and information. The article 
mentions the authors who consider the peculiarities of national consciousness, national character, national customs 
and cultures through the development of leadership qualities. During the writing of the article, research works of 
students of two faculties of the University were carried out, the results of the work are reflected in the diagrams, the 
results of the research were discussed.

The future of the country – educated youth, as their education requires time and attention. Therefore, it is 
necessary to prepare competitive specialists who can contribute to the prosperity and development of our country in 
the future.

Keywords: lead, creativity, competitive, patriotic values, national character, national character. 

